
PENGHARGAAN 

Syukur ke hadrat Ilahi, dengan limpah kurnia-Nya, dapat juga saya 

menyempurnakan laporan latihan amali ini sebagai hadiah untuk diri saya sendiri 

dalam menilai setakat mana kemampuan dan ilmu yang telah saya perolehi 

sepanjang tempoh latihan amali yang telah ditempuhi. 

Terlebih dahulu ingin saya ucapkan setinggi-tinggi penghargaan kepada 

pihak Majlis Bandaraya Shah Alam yang sudi menerima saya untuk menjalani 

latihan amali selama lebih kurang 5 bulan di Jabatan Bangunan seterusnya 

menimba ilmu di sana. 

Saya ingin mengambil peluang ini untuk mengucapkan ribuan terima 

kasih kepada Pengarah Bangunan iaitu Hajah Rose Zairani Marmuji yang sentiasa 

membantu dalam memberi khidmat nasihat dan cadangan-cadangan yang bemas 

untuk penyiapan laporan ini. Penghargaan terima kasih juga saya tujukan khas 

buat Encik Mohd Seth bin Abdul Aziz iaitu salah seorang Juruteknik Kanan 

Jabatan Bangunan kerana menerima tanggungjawab yang diamanahkan untuk 

mengambil saya berada dibawah seliaannya sepanjang menjalani latihan amali. 

Kerjasama yang diberikan sepanjang tempoh latihan amali yang singkat ini amat 

berguna dan memberi banyak pengetahuan baru kepada saya. 

1.0 MAJLIS MAJLIS BANDARAYA SHAH ALAM 

1.1 SEJARAH RINGKAS 

Majlis Bandaraya Shah Alam (MBSA) ditubuhkan pada 7 

Disember 1978 dengan nama Majlis Perbandaran Shah Alam (MPSA), 

serentak dengan perisytiharaan Bandar Shah Alam sebagai ibu negeri 

Selangor Darul Ehsan setelah Kuala Lumpur diambil oleh kerajaan 

sebagai Wilayah Persekutuan. Bagaimana pentadbiran MBSA hanya mula 

beroperasi pada 1 Januari 1979. 

Pada peringkat permulaan, pentadbiran MBSA beroperasi di rumah 

kedai, Seksyen 3 dan kemudian berpindah ke Kompleks PKNS pada tahun 

1981. Hanya pada tahun 1988 kakitangan MBSA berpindah ke sebuah 

bangunan 28 tingkat yang dikenali sebagai WISMA MBSA. 

Bangunan berharga RM141 juta ini menempatkan keseluruhan 

jabatan MBSA. Ruang Wisma juga disewakan kepada jabatan kerajaan 

yang lain dan juga kepada sektor swasta. 

